
ᐅᖃᓕᒫᖅᑕᐅᔪᒃᓴᖅ 2.4: ᓄᓇᕗᒻᒥ ᒐᕙᒪᒃᑯᓐᓂᑦ ᐱᔾᔪᑎᓕᒃ
ᖁᑦᑎᒃᑐᖅ ᓯᕗᓪᓕᖅᐸᐅᑉᓗᓂ ᐅᕐᓂᒡᕕᐅᓚᐅᖅᑐᖅ ᐊᒻᒪᓗ 
ᑕᐃᑯᙵᖅᖢᑎᒃ 12,000 ᐅᑭᐅᑦ ᐊᓂᒍᖅᑐᓂᑦ, Bering Strait-
ᒥᐅᖅᑲᐅᑕᐅᓚᐅᖅᖢᓂ, ᑭᖑᓂᐊᒍᑦ ᑕᐅᓯᓐ ᐅᑭᐅᑦ ᐊᓂᒍᖅᑎᓪᓗᒋᑦ, 
ᑕᐅᕗᖓᒃᑲᓐᓂᖅᖢᑎᒃ ᑲᓇᖕᓇᒧᑦ ᒫᓐᓇᐅᔪᖅ ᖃᐅᔨᒪᔭᐅᓕᖅᑐᖅ 
ᓄᓇᕗᑦ-ᒥᑦ. ᐃᓄᐃᑦ ᓄᓇᕗᒻᒥ ᐆᒻᒪᕆᖕᓂᖃᑦᑎᐊᖅᑐᒥᒃ 
ᐱᖅᑯᓯᖄᖅᑐᑐᖃᐅᓚᐅᖅᑐᑦ ᐊᒻᒪᓗ ᐃᓅᖃᑎᒌᖕᓂᕐᒧᑦ 
ᐊᑐᖃᑦᑕᖅᑕᖏᓐᓂᑦ ᖃᑉᓗᓈᓄᑦ (ᐃᓅᙱᑦᑐᑦ, ᑕᕆᐅᑉ 
ᐊᑭᐊᓂᕐᒥᑕᐅᒐᔪᓚᐅᖅᑐᑦ) ᑎᑭᑕᐅᖕᒪᑕ. 

ᑕᕆᐅᑉ ᐊᑭᐅᓂᙶᖅᑐᑦ ᑕᐃᒪᙳᖅᑳᖅᑎᓐᓇᒋᑦ, ᐃᓄᐃᑦ 
ᐃᓅᓯᖃᓚᐅᖅᑐᑦ ᐊᒻᒪᓗ ᐱᔭᒃᓴᐅᑎᖃᖃᑎᒌᒃᖢᑎᒃ 
ᖃᑕᙳᑎᖃᑎᖏᓐᓂᒃ ᑕᖕᒫᕐᕕᒋᓚᐅᐱᓪᓚᒃᑕᖏᓐᓂᑦ, ᐊᒻᒪᓗ 
ᓅᖃᑦᑕᖅᖢᑎᒃ ᒪᓕᒃᖢᒍ ᐅᑭᐅᑉ ᐃᓚᖓ. ᐃᓱᒪᓕᐅᕆᓂᖅ 
ᐊᑐᖅᑕᐅᖃᑦᑕᓚᐅᖅᑐᖅ ᐊᒻᒪᓗ ᐊᖏᖃᑎᒌᒃᓯᒪᑉᓗᑎᒃ: ᐊᖑᑏᓪᓗ 
ᐊᕐᓇᐃᓪᓗ ᐅᖃᓪᓚᖃᑎᒌᖃᑦᑕᓚᐅᖅᑐᑦ ᐱᔾᔪᑕᐅᔪᓂᒃ ᐊᒻᒪᓗ 
ᐊᑕᐅᑦᑎᒃᑯᑦ ᐃᓱᒪᓕᐅᖅᖢᑎᒃ. 

ᐃᓐᓇᕆᔭᐅᔪᑦ ᐅᒃᐱᕆᔭᐅᑉᓗᑎᒃ ᐅᖃᐅᔾᔨᔨᐅᖃᑦᑕᓚᐅᖅᑐᑦ 
ᖃᐅᔨᒋᐊᕐᕕᐅᖃᑦᑕᖅᖢᑎᒡᓗ ᐱᒻᒪᕆᐅᔪᓄᑦ ᐃᓱᒪᓕᐅᕆᓂᕐᓄᑦ. ᐃᓄᐃᑦ 
ᐱᖅᑯᓯᖏᑦ, ᖃᐅᔨᒪᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ-ᑎᑐᑦ, 
ᐊᑐᖅᑕᐅᖃᑦᑕᖅᑐᑦ ᓱᓕ ᓄᓇᕗᒻᒥᑦ ᑐᙵᕕᒋᔭᐅᑉᓗᑎᒃ ᐅᑉᓗᒥ 
ᐃᓅᖃᑎᒌᖕᓂᕐᒧᑦ ᐃᒃᐱᒋᓂᕆᔭᐅᔪᓄᑦ ᐊᒻᒪᓗ ᐱᖅᑯᓯᒃᑯᑦ ᒪᓕᒐᐅᔪᓄᑦ.

1576-ᒥᑦ, ᑕᕆᐅᑉ ᐊᑭᐊᓂᕐᒥᐅᑕᖅ ᕿᓂᖅᓴᐃᔨ ᒫᑎᓐ ᕗᕉᐱᓱ 
ᓴᖅᑭᑦᑎᓚᐅᖅᑐᖅ ᓯᕗᓪᓕᖅᐸᐅᔪᒥᒃ ᑎᑎᖅᑲᐅᑎᒃᑯᑦ ᑳᓐᑐᕌᒃᒥᒃ 
ᐃᓅᔪᓄᑦ ᕿᓂᖅᓴᖅᑎᓪᓗᒍ Northwest Passage-ᒥᒃ, ᑭᓯᐊᓂ 200 
ᐅᑭᐅᑦ ᑭᖑᓂᐊᒍᑦ ᐃᓂᐅᔪᖅ ᐃᓂᓕᐊᖑᒻᒪᕆᓕᖅᖢᓂ. ᖃᑉᓗᓈᑦ 
ᐊᕐᕕᖕᓂᐊᖅᑏᑦ ᓄᓇᕗᑦ ᑕᕆᐅᖓᓐᓄᐊᕐᒪᑕ ᒪᖃᐃᓐᓂᐊᖅᖢᑎᒃ 
ᑭᐳᖃᑎᖃᕐᓗᑎᒡᓗ ᐃᓄᖕᓄᑦ ᑕᕆᐅᑉ ᐊᑭᐊᓂᙶᖅᑐᓂᒃ ᐱᖁᑎᓂᒃ, 
ᐋᓐᓂᐊᕐᓃᑦ ᓯᐊᒻᒪᓕᓚᐅᖅᑐᑦ ᐅᑭᐅᖅᑕᖅᑐᒥᑦ, ᐊᒥᓲᔪᖕᓃᑦᑎᐊᖅᖢᑎᒃ 
ᐃᓅᔪᑦ. ᑕᐃᒪᙳᖅᐸᓪᓕᐊᓂᖏᑦ ᑕᕆᐅᑉ ᐊᑭᐊᓂᙶᖅᑐᓂᒃ 
ᑭᐳᖃᑎᖃᖃᑦᑕᕐᓂᖅ ᐊᓯᐊᙳᖅᑎᑦᑎᓚᐅᖅᑐᖅ ᐃᓅᔪᑦ ᐃᓅᓯᖏᓐᓂᒃ. 
ᐊᒥᓱᑦ ᐃᓅᔪᑦ ᐃᓂᑖᖅᑐᓚᐅᖅᑐᑦ ᑭᐳᒃᑕᕐᕕᐅᔪᑦ ᐃᓂᖏᓐᓂᑦ, 
ᐊᓯᐊᙳᖅᑎᑦᑎᑉᓗᓂᓗ ᓅᖃᑦᑕᕐᓂᖏᓐᓄᑦ ᐊᑐᖅᐸᓚᐅᖅᑕᖏᓐᓂᒃ, 
ᐊᑐᙱᖔᓕᖅᖢᑎᒃ ᒪᖃᐃᖃᐃᓐᓂᒃᑯᑦ ᐊᒻᒪᓗ ᐃᖃᓗᒃᓯᐅᕐᓂᒃᑯᑦ 
ᐃᓅᓯᖃᕐᓂᕐᒥᒃ.

ᐃᖅᑭᓕᓄᑦ ᐱᖁᔭᖅ 1876-ᒥᑦ ᓴᖅᑭᑕᐅᓚᐅᖅᑐᖅ ᓯᕗᓪᓕᖅᐹᑦ 
ᓄᓇᖃᖅᑳᖅᑐᓄᑦ ᐱᔭᒃᓴᐅᑎᒋᑉᓗᓂᔾᔪᒃ ᑲᓇᑕᒥᑦ ᒐᕙᒪᒃᑯᑦ. ᑭᓯᐊᓂ, 
ᐃᓄᐃᑦ ᐃᓚᐅᑎᑕᐅᓚᐅᖅᓯᒪᙱᑦᑐᑦ ᑕᒡᕙᓂ ᒪᓕᒐᕐᒥᑦ 
ᐊᒃᑐᖅᑕᐅᓯᒪᒐᓗᐊᖅᑎᓪᓗᒋᑦ ᐊᑐᐊᒐᖏᓐᓄᑦ. ᐊᒻᒪᓗ, ᑐᒃᓯᐊᖅᑎᑦᑎᔩᑦ 
ᐊᒻᒪᓗ ᐃᒃᓯᕋᕐᔪᐊᑦ ᑐᒃᓯᐊᕐᕕᖏᑦ ᐃᑲᔫᓯᐊᖃᑦᑕᓚᐅᖅᑐᑦ ᑲᓇᑕᒥᑦ 
‘ᐃᓚᐅᑎᓪᓗᒋᑦ ‘ ᐃᓄᐃᑦ ᑲᓇᑕᐅᑉ ᐱᖅᑯᓯᖓᓄᑦ ᐊᒻᒪᓗ ᓯᐊᒻᒪᒃᑎᓪᓗᒋᑦ 
ᐅᒃᐱᕐᓂᖓᑦ. ᐃᓕᓐᓂᐊᕆᐊᖅᑎᑕᐅᖃᑦᑕᕐᕖᑦ ᐱᑕᖃᓕᖅᖢᑎᒃ 
ᐅᑭᐅᖅᑕᖅᑐᒥᑦ ᐱᒋᐊᓵᖅᑎᓪᓗᒍ 20-ᒋᓕᖅᑕᖓᓂᑦ 100 ᐅᑭᐅᓂᑦ. 
ᓄᓇᖃᖅᑳᖅᑐᓕᕆᔨᒃᑯᑦ, ᐊᒻᒪᓗ ᑭᖑᓂᐊᒍᑦ ᐅᑭᐅᖅᑕᖅᑐᒥᑦ ᒐᕙᒪᐅᔪᑦ, 
ᐊᐅᓚᓕᓚᐅᖅᑕᖏᑦ ᐃᓕᓐᓂᐊᕐᕖᑦ ᐃᓄᖃᖅᖢᑎᒃ ᓯᕗᓪᓕᖅᐹᑦ 
ᓄᓇᖃᖅᑳᖅᑐᑦ, ᒪᐃᑏ (ᐃᖅᑭᓖᑦᑕᐅᖅ) ᐊᒻᒪᓗ ᐃᓅᔪᑦ ᓄᑕᖅᑲᐃᑦ. 
ᐃᓚᖏᑦ ᓄᓇᓖᑦ ᐅᑉᓗᒃᑯᑦ ᐃᓕᓐᓂᐊᕐᕕᖃᓚᐅᖅᑐᑦ ᑐᔪᕐᒥᕕᐅᙱᑦᑐᒥᑦ, 
ᓄᑕᖅᑲᐃᑦ ᐊᖏᕐᕋᖓᓐᓄᐊᖃᑦᑕᖅᖢᑎᒃ ᐃᓱᓕᑦᑕᕌᖓᑦ ᐅᑉᓗᖅ. ᑖᒻᓇ 
ᐋᖅᑭᐅᒪᔪᖅ ᐱᐅᖏᑦᑐᒥᒃ ᐊᒃᑐᖅᓯᓂᖃᖅᑐᖅ ᓱᓕ ᖃᑕᙳᑎᒌᓂᑦ 
ᐊᔭᐅᖅᑐᖅᑕᐅᓚᐅᕐᒪᑕ ᓄᓇᓕᖕᒥᐅᑕᙳᖁᔭᐅᑉᓗᑎᒃ ᐊᒻᒪᓗ 
ᐃᓕᖅᑯᓯᕆᕙᓚᐅᖅᑕᖓᓐᓂᒃ ᐊᔪᓕᖅᑎᑕᐅᑉᓗᑎᒃ. ᓄᑕᖅᑲᐃᑦ ᐃᓱᒪᒃᑯᑦ 
ᐊᒻᒪᓗ ᑎᒥᒃᑯᑦ ᐋᓐᓂᖅᑎᖅᑕᐅᕙᒃᖢᑎᒃ, ᐊᒻᒪᓗ ᐊᒃᑐᖅᑕᐅᓂᖓᑦ 
ᑕᐃᒪᓐᓇᐃᓕᐅᖅᑕᐅᓯᒪᓂᕐᒧᑦ ᐊᒃᑐᖅᑕᐅᓯᒪᓂᖃᕈᑎᒋᔭᖓᑦ ᐊᒻᒪᓗ 
ᑭᖑᕚᖏᓐᓄᑦ ᐅᑉᓗᒥᒧᑦ ᑎᑭᖦᖢᒍ.

ᑕᒫᓂᙶᙱᑦᑐᓄᑦ ᓴᙱᓃᑦ ᖁᑦᑎᒃᑐᕐᒧᑦ ᐅᑭᐅᖅᑕᖅᑐᕐᒧᐊᕋᔪᓚᐅᖅᑐᑦ 
ᑐᒡᓕᐊᓂᑦ ᓄᓇᕐᔪᐊᕐᒥᑦ ᐅᓇᑕᕕᒡᔪᐊᕐᓂᖃᖅᑎᓪᓗᒍ ᑭᖑᓂᐊᒍᓪᓗ, 
ᑕᐃᒪᓐᓇᒧᑦ ᑲᓇᑕᒥᑦ ᒐᕙᒪᒃᑯᑦ ᖃᓄᖅᑑᕈᓯᐅᓕᖅᖢᑎᒃ ᐱᔪᒪᓂᖃᕐᓂᕐᒧᑦ 
ᐅᑭᐅᖅᑕᖅᑐᒥᑦ. ᒥᐊᓂᕆᓂᐊᕐᓗᒍ ᑲᓇᑕᐅᑉ ᐱᒋᔭᖓᑦ, ᑲᓇᑕᐅᑉ 
ᒐᕙᒪᒃᑯᖏᑦ ᐊᒥᓱᙳᕆᐊᓚᐅᖅgᑦ ᐅᓇᑕᖅᑐᒃᓴᖃᕐᓂᖅ ᐊᒻᒪᓗ 90-
ᓗᐊᓂᒃ ᐃᓄᖕᓂᒃ ᐃᓂᐅᔪᓄᑦ ᓅᑎᑦᑎᑉᓗᑎᒃ ᐃᓄᒃᔪᐊᖅ, ᓄᓇᕕᒃ-
ᒥᙶᖅᑐᓂᒃ (ᐅᑭᐅᖅᑕᖅᑐᖓᓂᑦ ᑯᐸᐃᒃ) ᐅᐊᖕᓇᖓᓃᑦᑐᒧᑦ ᓄᓇᕗᒻᒥᑦ. 
ᐃᓄᐃᑦ ᓅᑕᐅᓂᑯᐃᑦ ᐊᒥᓲᙱᑦᑐᓂᒃ ᐱᖁᑎᑖᓚᐅᖅᑐᑦ ᐊᒻᒪᓗ 
ᖃᐅᔨᒪᓂᖃᓗᐊᙱᑦᑎᐊᖅᖢᑎᒃ ᓄᓇᑖᓵᕆᔭᖓᓐᓂᒃ ᐊᒻᒪᓗ 
ᐱᕈᖃᑎᒌᖕᓂᖃᕐᓂᕆᔭᖓᓂᑦ ᓄᓇᐅᑉ. ᐃᓚᖓᑦ ᑐᕌᒐᐅᓗᐊᓚᐅᖅᑐᖅ 
ᐊᓯᐊᓄᐊᖅᑕᐅᓂᖓᓐᓄᑦ ᐃᓄᖃᕐᓂᐊᕐᒪᑦ ᖁᑦᑎᒃᑐᖅ ᐅᑭᐅᖅᑕᖅᑐᖅ 
ᑭᒡᓕᐅᕆᑉᓗᑎᒃ “ᐃᓄᐃᑦ ᓴᐃᒻᒪᑎᒧᑦ ᓇᐸᔪᖅ”-ᑐᑦ. ᓅᑎᑕᐅᓃᑦ 
ᓴᖅᑭᑎᑦᑎᓚᐅᖅᑐᖅ ᓄᓇᓕᖕᓂᑦ ᐊᐅᓱᐃᑦᑐᖅ-ᒥᑦ ᐊᒻᒪᓗ ᖃᐅᓱᐃᑦᑐᖅ-ᒥᑦ. 

1950-ᖏᓐᓂᑦ, 100-ᖏᓐᓃᑦᑐᑦ ᕿᒻᒦᑦ ᑐᖁᑎᖅᑕᐅᓚᐅᖅᑐᑦ (ᕿᒧᒃᓯᕈᑏᑦ) 
ᐊᖏᔪᒥᒃ ᐊᒃᑐᖅᓯᓂᖃᓚᐅᖅᑐᑦ ᐃᓄᐃᑦ ᐃᓅᓯᖏᓐᓂᒃ ᐊᒻᒪᓗ ᐃᖕᒥᖕᓂᒃ 
ᐃᓅᔪᖕᓇᕐᓂᖏᓐᓄᑦ ᓄᓇᖓᓐᓂᑦ. ᕿᒻᒦᑦ ᐊᒥᓱᓂᒃ ᐱᔾᔪᑎᖃᓚᐅᖅᑐᑦ 
ᐅᑭᐅᓄᑦ ᐊᒥᓱᑲᓪᓚᖕᓄᑦ, ᐃᓚᐅᑉᓗᑎᒃ ᐃᖏᕐᕋᔭᖕᓂᖅ ᖃᓂᑦᑐᒧᑦ 
ᐅᖓᓯᒃᑐᒧᓪᓗ, ᒥᐊᓂᕆᑉᓗᒋᑦ ᒪᖃᐃᑏᑦ ᐊᓯᖏᓐᓂᑦ ᓂᕐᔪᑎᓂᑦ, ᐊᒻᒪᓗ 
ᑮᔭᖃᓐᓂᐊᕈᔾᔨᑉᓗᑎᒃ ᐊᒻᒪᓗ ᒪᖃᐃᔾᔪᔾᔨᑉᓗᑎᒃ. 20-ᒋᓕᖅᑕᖓᓂᑦ 100 
ᐅᑭᐅᖓᓂᑦ, ᐳᑭᖅᑕᓖᑦ ᒪᓕᒐᓂᒃ ᓴᖅᑭᑦᑎᓚᐅᖅᑐᑦ ᐊᒻᒪᓗ ᐊᑐᐊᒐᓂᒃ 
ᐊᐅᓚᑦᑎᓂᕐᒧᑦ ᕿᒥᕐᓂᑦ. ᕿᒻᒦᑦ ᒪᓕᙱᑦᑐᑦ ᒪᓕᒐᕐᓂᑦ 
ᑐᖁᑕᐅᔭᕆᐊᖃᙱᖦᖢᑎᒃ ᑐᖁᑕᐅᖃᑦᑕᓚᐅᖅᑐᑦ. ᑕᐃᒪᓐᓇᒧᑦ, ᐊᒥᓱᑦ 
ᐃᓄᐃᑦ ᐊᐅᓪᓚᓚᐅᖅᑐᑦ ᐱᖃᙱᖦᖢᑎᒃ ᐊᑐᓗᐊᖃᑦᑕᖅᑕᖓᑦ 
ᐃᖏᕐᕋᔭᖕᓂᕐᒧᑦ ᒪᖃᐃᔾᔪᑎᒋᓂᕐᒧᓪᓗ ᐊᒻᒪᓗ ᑮᔭᖃᑦᑎᐊᕐᓂᕐᒧᑦ. ᑕᐃᒪᓐᓇ 
ᐊᑐᕐᓂᖃᓗᐊᓕᓚᐅᖅᑐᑦ ᓂᐅᕕᕐᕕᖕᓂᑦ ᓂᐅᕕᐊᖑᔪᓂᑦ ᓂᕿᓂᒃ ᐊᒻᒪᓗ 
ᐃᖕᒥᒃᑰᖓᓕᖅᑎᑦᑎᓂᖃᒃᑲᓐᓂᖅᖢᓂ ᐊᓯᒥᓄᑦ ᐃᓅᖃᑎᖓᓄᑦ.

ᐃᓄᐃᑦ ᐱᔪᖕᓇᖃᑦᑕᓚᐅᖅᑐᑦ ᓂᖃᐃᑦᑐᖅᑎᑕᐅᓂᕐᒥᒃ ᐊᒻᒪᓗ 
ᒐᕙᒃᑯᓐᓄᑦ ᑮᓇᐅᔭᖃᖅᑎᑕᐅᔪᓂᒃ ᐃᒡᓗᕐᔪᐊᓂᒃ, ᑭᓯᐊᓂ ᐊᑯᓂᐅᔪᒥᑦ 
ᐃᓂᐅᔪᒧᐊᕐᓂᑯᓄᑦ, ᐃᖢᐃᓵᕆᓂᖅ ᐃᓄᐃᑦ ᐱᖅᑯᓯᖓᓐᓂᑦ 
ᐃᓅᓯᖓᓐᓄᑦ, ᐊᒻᒪᓗ ᐃᓕᓐᓂᐊᕆᐊᖅᑎᑕᐅᖃᑦᑕᖅᖢᑎᒃ 
ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ, ᐊᖏᔪᒥᒃ ᐊᑯᓂᐅᔪᒥᒡᓗ 
ᐊᒃᑐᖅᑕᐅᓯᒪᓂᖃᖅᑐᑦ.

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐊᒻᒪᓗ ᓄᓇᕗᒻᒧᑦ ᐱᖁᔭᖅ

1970-ᖏᓐᓂᑦ ᐃᓅᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ 
ᐋᖅᑭᒃᓱᐃᒋᐊᓕᓚᐅᖅᑐᑦ ᐃᖕᒥᖕᓂᒃ ᐊᐅᓚᑦᑎᓂᕐᒧᑦ ᐃᖕᒥᖕᓂᒡᓗ 
ᐊᑐᕈᖕᓇᕐᓂᕐᒥᒃ. ᐃᓄᐃᑦ ᑕᐱᕇᒃᓴᒃᑯᑦ ᑲᓇᑕᒥᑦ, ᑲᑐᔾᔨᖃᑎᒌᖑᔪᖅ 
ᑭᒡᒐᖅᑐᖅᖢᒋᑦ ᐃᓅᔪᑦ ᑲᓇᑕᒥᑦ, ᓴᖅᑭᑦᑎᔪᒪᓚᐅᖅᑐᑦ ᐊᑉᓯᒪᔪᒥᒃ 
ᓄᓇᒥᒃ ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ ᐊᐅᓚᑕᐅᓂᐊᕐᓗᓂ ᐃᓅᔪᓄᑦ. 
ᑐᒃᓯᕋᐅᑕᐅᔪᖅ ᐋᔩᖃᑎᒌᒍᑕᐅᓚᐅᖅᑐᖅ ᖃᑉᓯᐊᕐᔪᖕᓄᑦ ᑲᑎᕐᒪᔪᓄᑦ, 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᓕᖅᖢᓂ 1982-ᒥᑦ, ᐊᖏᖃᑎᒌᒍᑎ-
ᐱᔭᐅᔪᒪᔪᒧᑦ ᐊᑎᓕᐅᖅᑕᐅᓚᐅᖅᑐᖅ 1990-ᒥᑦ ᐊᒻᒪᓗ 
ᓇᓗᓇᐃᖅᑕᐅᑉᓗᓂ 1993-ᒥᑦ. 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᑐᓂᓯᓚᐅᖅᑐᖅ ᐃᓅᔪᓂᒃ 
ᐱᔪᖕᓇᐅᑎᓂᒃ ᒪᖃᐃᑦᑐᖕᓇᕐᓂᕐᒧᑦ, ᐃᖃᓗᒃᓯᐅᕈᖕᓇᕐᓂᕐᒧᑦ ᐊᒻᒪᓗ 
ᑮᔭᖃᓐᓂᐊᕈᖕᓇᕐᓂᕐᒧᑦ ᓄᓇᑐᖃᕆᔭᖓᓐᓂᑦ, ᐊᒻᒪᓗ ᑮᓇᐅᔭᒥᒃ 
ᐊᑭᓕᐅᑎᒥᒃ ᐊᒻᒪᓗ ᐊᐅᓚᓐᓂᐊᕐᓗᒍ ᐃᓚᖓᓄ ᓄᓇ. ᐊᖏᖃᑎᒌᒍᑎ 
ᑐᓂᓯᓚᐅᕐᒥᔪᖅ ᐊᖏᓂᖅᓴᒥᒃ ᐊᐅᓚᑦᑎᔪᖕᓇᕐᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒧᑦ, ᒪᓕᒐᓕᕆᓂᕐᒧᑦ ᐊᒻᒪᓗ ᓄᓇᓕᖕᒥᑦ 
ᐊᐅᓚᑦᑎᓂᕐᒧᑦ, ᐃᓄᖕᓂᒃ ᐊᐅᓚᑦᑎᔪᖕᓇᖅᑎᑦᑎᑉᓗᓂ ᐃᖕᒥᖕᓂᒃ 
ᐃᓱᒪᖅᓱᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓂᒃ ᐃᓱᒪᑕᖃᕐᓗᑎᒃ.

ᓴᓂᐊᒍᑦ ᐊᖏᖃᑎᒌᒍᑎᐅᑉ, ᓄᓇᕗᒻᒧᑦ ᐱᖁᔭᖅ ᐊᕕᒃᑎᑦᑎᓚᐅᖅᑐᖅ 
ᓄᓇᑦᑎᐊᕐᒥᑦ ᒪᕐᕈᐃᓕᖓᔪᒃᑯᑦ, ᑲᓇᖕᓇᖓᓃᑦᑐᖅ ᓄᓇᕗᙳᕐᓗᓂ. 
ᓄᓇᕗᑦ ᓯᕗᓪᓕᖅᐹᕐᒥᑦ ᓂᕈᐊᖅᑎᑦᑎᓂᖃᓚᐅᖅᑐᖅ ᕕᕗᐊᕆ 15, 
1999-ᒥᑦ, ᒪᓕᒐᓕᐅᕐᕕᖃᓕᖅᖢᓂ, ᐊᒻᒪᓗ ᓄᓇᑦᑎᐊᕐᒥᑦ ᐲᖅᖢᓂ ᒪᕐᕉᒃ 
ᑕᖅᑮᒃ ᑭᖑᓂᐊᒍᑦ. ᐃᓄᐃᑦ ᒫᓐᓇᐅᔪᖅ ᐃᓱᒪᓕᐅᕆᖃᑕᐅᔪᖕᓇᖅᓯᔪᑦ 
ᐊᑐᐊᒐᓄᑦ ᐊᒃᑐᖅᓯᓂᖃᖅᑐᓂᒃ ᓄᓇᕗᒻᒥᑦ ᐊᒻᒪᓗ ᓄᓇᓕᖓᓐᓂᒃ. 
ᑕᐃᒪᙵᓂᑦ ᓄᓇᕗᙳᕐᒪᑦ, ᓄᓇᕗᒻᒥ ᒐᕙᒪᒃᑯᑦ ᒪᓕᒃᑐᑦ ᐃᓄᐃᑦ 
ᖃᐅᔨᒪᔭᑐᖃᖏᑦ-ᓂᒃ. ᒪᓕᒐᓕᐅᕐᕕᒃ, ᐊᒻᒪᓗ ᑕᒪᓗᒃᑖᕐᒥᑦ ᓄᓇᕗᒻᒥ 
ᐊᕕᒃᑐᖅᓯᒪᔪᐃᑦ, ᐃᒃᐱᒍᓱᖕᓂᖃᕆᐊᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ-
ᓄᑦ ᒪᓕᒐᐅᔪᓂᒃ ᐊᒻᒪᓗ ᐃᓚᓕᐅᑎᓗᒋᑦ ᖃᐅᑕᒫᑦ ᐊᐅᓛᕐᓂᕆᔭᖏᓐᓄᑦ.
ᓯᓚᑖᓂᑦ ᐃᕝᕕᐅᖃᑦᑕᖅᑐᑦ: 


